
V. Административнӧй процедураяс (вӧчӧмторъяс) збыльмӧдӧмлӧн сюрӧс, сьӧрсьӧн-бӧрсьӧн мунанног да кадколастъяс 
Канму удж збыльмӧдігӧн вӧчӧм административнӧй процедураяс
46. Канму удж збыльмӧдӧмӧ пырӧны татшӧм административнӧй процедураяс:
46.1. Велӧдан удж нуӧдысь организацияяс серти:
1) план серти да планысь ӧтдор прӧверкаяс нуӧдӧм кежлӧ дасьтысьӧм;
2) ветлӧмӧн прӧверка нуӧдӧм;
3) документарнӧй прӧверка нуӧдӧм;
4) контроль серти мероприятиеяс;
5) прӧверкалысь бӧртасъяс оформитӧм;
6) прӧверка нуӧдігӧн эрдӧдӧм торкалӧмъяс бырӧдӧм серти мераяс примитӧм;
7) эрдӧдӧм торкалӧмъяс бырӧдӧм йылысь предписаниеяс збыльмӧдӧм бӧрся видзӧдӧм;
8) административнӧй инӧд торкалӧм йылысь делӧ панӧм, велӧдан удж нуӧдысь организацияӧ примитӧмысь дугӧдӧм;
9) предписание мӧдысь сетӧм;
10) велӧдан удж нуӧдӧм вылӧ лицензиялысь вынсӧ дугӧдлӧм;
11) мӧдысь сетӧм предписание збыльмӧдӧмсӧ прӧверитӧм;
12) велӧдан удж нуӧдысь организацияӧ примитӧмсӧ бӧр заводитӧм;
13) воджынся кывкӧртӧдъяс серти велӧдан юкӧнын федеральнӧй канму дӧзьӧр нуӧдӧм йылысь аналитика материалъяс дасьтӧм.
46.2. Велӧдан юкӧнын веськӧдлысь меставывса асвеськӧдлан орган серти:
1) план серти да планысь ӧтдор прӧверкаяс нуӧдӧм кежлӧ дасьтысьӧм;
2) ветлӧмӧн прӧверка нуӧдӧм;
3) документарнӧй прӧверка нуӧдӧм;
4) контроль серти мероприятиеяс;
5) прӧверкалысь бӧртасъяс оформитӧм;
6) прӧверка нуӧдігӧн эрдӧдӧм торкалӧмъяс бырӧдӧм серти мераяс примитӧм;
7) эрдӧдӧм торкалӧмъяс бырӧдӧм йылысь предписаниеяс збыльмӧдӧм бӧрся видзӧдӧм;
8) административнӧй инӧд торкалӧм йылысь делӧ панӧм;
9) предписание мӧдысь сетӧм;
10) мӧдысь сетӧм предписание збыльмӧдӧмсӧ прӧверитӧм;
11) велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь юалӧм видлалӧм йылысь вӧзйӧм дасьтӧм;
12) воджынся кывкӧртӧдъяс серти велӧдан юкӧнын федеральнӧй канму дӧзьӧр нуӧдӧм йылысь аналитика материалъяс дасьтӧм.
47. Канму удж збыльмӧдігӧн вӧчӧмторъяслӧн сьӧрсьӧн-бӧрсьӧн мунанноглысь блок-схемаяссӧ вайӧдӧма тайӧ Уджаланарт дорӧ 1 №-а содтӧдын. 
48. Канму удж збыльмӧдігӧн административнӧй вӧчӧмторъяссӧ олӧмӧ пӧртӧны Министерствоса чина йӧз вынсьӧдӧм чина уджаланартъяс серти.
49. Россия Федерацияса оланпастэчасӧн абу урчитӧма дугӧдлыны канму удж збыльмӧдӧмсӧ.
План серти да планысь ӧтдор прӧверкаяс нуӧдӧм кежлӧ дасьтысьӧм
50. План серти прӧверка нуӧдӧм кежлӧ дасьтысьӧм.
50.1. Прӧверкаяс (план серти да планысь ӧтдор) нуӧдӧмсӧ котыртӧны Министерстволӧн меститчанін серти.
50.2. План серти прӧверка заводитӧм вылӧ юридическӧй лоӧмторйӧн лоӧ кадпас воӧм, мый индӧма велӧдан удж нуӧдысь организацияяс серти план серти прӧверкаяс нуӧдан быд вося планын, мый вынсьӧдӧма Министерствоса юрнуӧдысьӧн; велӧдан юкӧнын веськӧдлысь меставывса асвеськӧдлан органъяс серти да меставывса асвеськӧдлӧмлӧн чина йӧз серти план серти прӧверкаяс нуӧдан быд вося планын, мый вынсьӧдӧма Министерствоса юрнуӧдысьӧн. 
Велӧдан удж нуӧдысь организацияяс серти план серти прӧверкаяс нуӧдан быд вося планын пасйӧны татшӧм тӧдмӧгъяс:
1) велӧдан удж нуӧдысь организацияяслысь нимъяс, кодъяслысь уджсӧ колӧ прӧверитны план серти, велӧдан удж нуӧдысь организацияяслысь (налӧн филиалъяслысь, петкӧдланінъяслысь, торъя тэчас юкӧдувъяслысь) меститчанінъяс да наӧн удж збыль вӧчанінъяс;
2) план серти нуӧдӧм быд прӧверкалысь шӧр мог да подув;
3) план серти быд прӧверка нуӧдӧмсӧ заводитан кадпас да кадколастъяс;
4) Министерстволысь ним. Сэк, кор план серти прӧверкасӧ нуӧдӧны канму контроль (дӧзьӧр) некымын орган, ӧттшӧтш пасйӧны тайӧ прӧверкаын участвуйтысь став органлысь нимъяссӧ.
Велӧдан юкӧнын веськӧдлысь меставывса асвеськӧдлан органъяс серти да меставывса асвеськӧдлӧмлӧн чина йӧз серти план серти прӧверкаяс нуӧдан быд вося планын пасйӧны татшӧм тӧдмӧгъяс:
1) велӧдан юкӧнын веськӧдлысь меставывса асвеськӧдлан органъяслысь, кодъяслысь уджсӧ колӧ прӧверитны, нимъяс да меститчанінъяс;
2) план серти нуӧдӧм быд прӧверкалысь шӧр мог да подув;
3) план серти быд прӧверка нуӧдӧмсӧ заводитан кадпас да кадколастъяс;
4) Министерстволысь ним. Сэк, кор план серти прӧверкасӧ нуӧдӧны канму контроль (дӧзьӧр) некымын орган, ӧттшӧтш пасйӧны тайӧ прӧверкаын став участвуйтысь органлысь нимсӧ.
50.3. План серти прӧверкаяс нуӧдан быд вося планъяслысь балаяссӧ Веськӧдланін дасьтӧ Россия Федерацияса Веськӧдлан котырӧн урчитӧм пӧрадокын да форма серти.
Велӧдан юкӧнын веськӧдлысь меставывса асвеськӧдлан органъяслӧн да меставывса асвеськӧдлӧмлӧн чина йӧзлӧн удж серти план серти прӧверкаяссӧ Министерство нуӧдӧ канму контроль (дӧзьӧр) органъяскӧд ӧтвылысь прӧверкаяс нуӧдан быд вося план подув вылын, кутшӧмӧс лӧсьӧдӧма да сӧгласуйтӧма Коми Республикаса прокуратуракӧд.
Министерство мӧдӧдӧ Коми Республикаса прокуратураӧ план серти прӧверкаяс нуӧдан быд вося планъяслысь балаяссӧ прӧверкаяс нуӧдан во водзын мунысь волӧн кӧч тӧлысь 1 лунысь оз сёрджык сы могысь, медым урчитны канму контроль (дӧзьӧр) объектъяссӧ сэтчӧ пыртӧмлысь оланпаслы лӧсялӧмсӧ.
Министерство видлалӧ Коми Республикаса прокуратуралысь вӧзйӧмъяссӧ да найӧс видлалӧм бӧрын мӧдӧдӧ Коми Республикаса прокуратураӧ план серти прӧверкаяс нуӧдан во водзын мунысь волӧн вӧльгым тӧлысь 1 лунӧдз план серти прӧверкаяс нуӧдан быд вося вынсьӧдӧм планъяс.
50.4. Министерствоса юрнуӧдысьӧн вынсьӧдӧм план серти прӧверкаяс нуӧдан быд вося планъясӧн тӧдмӧдӧны колана йӧзӧс индӧм планъяссӧ “Ӧтуввез” юӧртан да телекоммуникационнӧй везйын Министерстволӧн официальнӧй сайтын йӧзӧдӧмӧн найӧс вынсьӧдан лунсянь куим уджалан лун чӧжӧн, но прӧверкаяс нуӧдан во водзын мунысь волӧн вӧльгым тӧлысь 1 лунысь оз сёрджык.
План серти прӧверкаяс нуӧдан во водзын мунысь волӧн вӧльгым тӧлысь 1 лунӧдз Министерство сетӧ план серти прӧверкаяс нуӧдан быд вося вынсьӧдӧм планъяссӧ Велӧдан юкӧнын да наукаын дӧзьӧр серти федеральнӧй службаӧ.
50.5. Велӧдан удж нуӧдысь организацияяс серти план серти прӧверкаяс нуӧдан быд вося планӧ план серти прӧверка пыртан подулӧн лоӧ сійӧ, мый колис куим во:
1) велӧдан удж нуӧдысь организацияӧс канмусянь пасъян лунсянь;
2) велӧдан удж нуӧдысь организация серти план серти нуӧдӧм бӧръя прӧверка помалан лунсянь.
Школаӧдз велӧдан, ичӧт классъяс велӧдан, подув велӧдан да шӧр велӧдан юкӧнын велӧдан удж нуӧдысь организацияяс серти план серти прӧверкаяссӧ нуӧдӧны кык воын ӧтчыдысь оз тшӧкыдджыка.
Велӧдан юкӧнын веськӧдлысь меставывса асвеськӧдлан органъяс серти да меставывса асвеськӧдлӧмлӧн чина йӧз серти план серти нуӧдан быд вося планӧ план серти прӧверка пыртан подулӧн лоӧ велӧдан юкӧнын веськӧдлысь меставывса асвеськӧдлан орган серти да меставывса асвеськӧдлӧмлӧн чина йӧз серти план серти бӧръя прӧверка нуӧдӧмсӧ помалан лунсянь кык во кольӧм. 
50.6. Министерство юӧртӧ план серти прӧверка нуӧдӧм йылысь велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы да меставывса асвеськӧдлӧмлӧн чина йӧзлы сійӧс нуӧдӧмсӧ заводиттӧдз куим уджалан лунся кадколастысь оз сёрджык план серти прӧверка нуӧдӧм йылысь Министерстволысь тшӧктӧд копия ыстӧмӧн, кутшӧмӧс дасьтӧны да мӧдӧдӧны тайӧ Уджаланартлӧн 52 пунктса 52.3 – 52.4 пунктувъясын урчитӧм пӧрадокын да кадколастъясӧ. 
51. Планысь ӧтдор прӧверка нуӧдӧм кежлӧ дасьтысьӧм.
51.1. Велӧдан удж нуӧдысь организация серти планысь ӧтдор прӧверка нуӧдӧм вылӧ юридическӧй лоӧмторйӧн лоӧ сійӧ, мый:
1) коли велӧдан удж нуӧдысь организацияӧн велӧдӧм йылысь оланпастэчаслӧн корӧмъяс серти эрдӧдӧм торкалӧмъяс бырӧдӧм йылысь водзджык сетӧм предписание збыльмӧдан кадколастыс;
2) Министерствоӧ воисны юридическӧй кывкутыссянь либӧ асшӧр уджалыссянь велӧдан удж нуӧдны инӧд вылӧ инӧда статус, специальнӧй разрешение (лицензия) сетӧм йылысь заявление;
3) Веськӧдланінса чина морт сетӧ велӧдан удж збыльмӧдысь организацияяскӧд йитчытӧг контроль мероприятиеяслысь бӧртасъяс анализируйтӧм серти, либӧ Министерствоӧ воӧм шыӧдчӧмъяссӧ да заявлениеяссӧ, мый воис гражданасянь, сы лыдын асшӧр уджалысьяссянь, юридическӧй кывкутысьяссянь, юӧрсӧ, мый воис канму власьт органъяссянь, меставывса асвеськӧдлан органъяссянь, йӧзӧс юӧртан средствояссянь, водзвыв прӧверитӧм серти бӧртасъяс подув вылын татшӧмторъяс йылысь подулалӧм представление:
а) вермас лоны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтыръяслӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерациялӧн музей фондӧ, Россия Федерацияса архив фондлӧн торйӧн дона, сы лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, а сідзжӧ вермасны артмыны вӧр-ва да техногеннӧй сяма виччысьтӧмторъяс;
б) вӧчӧма лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтыръяслӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерациялӧн музей фондӧ, Россия Федерацияса архив фондлӧн торйӧн дона, сы лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, а сідзжӧ артмисны вӧр-ва да техногеннӧй сяма виччысьтӧмторъяс;
в) торкӧма ньӧбасьысьяслысь инӧдъяс (Сэк, кор шыӧдчӧны граждана, кодъяслысь торкисны инӧдъяссӧ сэтшӧм условие дырйи, кор шыӧдчысь шыӧдчис ассьыс торкалӧм инӧд дорйӧм (бӧр сетӧм) серти велӧдан удж нуӧдысь организацияӧ да татшӧм шыӧдчӧмсӧ эз видлавны либӧ шыӧдчысьлысь корӧмъяссӧ эз могмӧдны);
4) Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс серти да прокуратура органъясӧ воӧм материалъяс да шыӧдчӧмъяс серти оланпасъяс збыльмӧдӧм бӧрся дӧзьӧр дырйи планысь ӧтдор прӧверка нуӧдӧм йылысь прокурорлӧн корӧм подув вылын йӧзӧдӧма Министерствоса юрнуӧдысьлысь тшӧктӧд;
5) велӧдан удж канмусянь аккредитуйтігӧн Министерство эрдӧдіс велӧдӧм йылысь оланпастэчаслӧн корӧмъяс серти торкалӧмъяс;
6) Министерство эрдӧдіс велӧдӧм йылысь оланпастэчаслӧн корӧмъяс серти торкалӧмъяс, сы лыдын федеральнӧй канму велӧдан стандартъяслӧн корӧмъяс серти, велӧдан системаын мониторинглӧн юӧръяс подув вылын, мый урчитӧма «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 97 статьяӧн.
51.2. Министерство нуӧдӧ велӧдан юкӧнын веськӧдлысь меставывса асвеськӧдлан орган серти да меставывса асвеськӧдлӧмлӧн чина йӧз серти планысь ӧтдор прӧверкаяссӧ Коми Республикаса прокуратуракӧд сӧгласуйтӧмӧн Министерствоса юрнуӧдысьлӧн помшуӧм подув вылын, мый примитӧма гражданалӧн, юридическӧй кывкутысьяслӧн шыӧдчӧмъяс да канму органъяссянь Россия Федерацияса оланпастэчас торкалысь лоӧмторъяс йылысь юӧр подув вылын, кутшӧмъяс вӧсна вермасны артмыны виччысьтӧмторъяс, гражданалӧн олӧмлы, дзоньвидзалунлы лёктор, а сідзжӧ гражданалысь инӧд унаысь торкалӧм.
Велӧдан юкӧнын веськӧдлысь меставывса асвеськӧдлан орган серти да меставывса асвеськӧдлӧмлӧн чина йӧз серти планысь ӧтдор прӧверкасӧ сідзжӧ позьӧ нуӧдны Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс серти да оланпасъяс збыльмӧдӧм бӧрся дӧзьӧр дырйи прокуратура органъясӧ воӧм материалъяс да шыӧдчӧмъяс серти планысь ӧтдор прӧверка нуӧдӧм йылысь Россия Федерацияса Медыджыд прокурорлӧн, Коми Республикаса прокурорлӧн корӧм подув вылын.
51.3. Шыӧдчӧмъяс да заявлениеяс, кутшӧмъяс серти оз позь индыны Министерствоӧ шыӧдчысьӧс, а сідзжӧ шыӧдчӧмъяс, кӧні абуӧсь тайӧ Уджаланартлӧн 51 пунктса 51.1 пунктувлӧн 3 пунктулын индӧм лоӧмторъяс йылысь тӧдмӧгъясыс, оз лоны планысь ӧтдор прӧверка нуӧдӧмлы подулӧн. Сэк, кор шыӧдчӧмын либӧ заявлениеын гижӧм юӧрыс вермас лоны тайӧ Уджаланартлӧн 51 пунктса 51.1 пунктувлӧн 3 пунктув серти планысь ӧтдор прӧверка нуӧдӧмлы подулӧн, Министерствоса чина морт сэк, кор сылӧн эм шыӧдчӧмлӧн либӧ заявлениелӧн автор серти подулалӧм гӧгӧрвотӧмторъяс, быть примитӧ тӧлка мераяс, медым тӧдмавны шыӧдчысь мортӧс. Шыӧдчӧмъяс да заявлениеяс, кутшӧмъясӧс шыӧдчысь ыстіс электроннӧй документъясӧн, вермасны лоны планысь ӧтдор прӧверка нуӧдӧмлы подулӧн сӧмын сэтшӧм условие дырйи, кор найӧс вӧлі мӧдӧдӧма шыӧдчысьӧн юӧртан-йитчан технология средствояс отсӧгӧн, кӧні шыӧдчысь быть авторизуйтчӧ идентификация да аутентификация ӧтувъя системаын.
51.4. Шыӧдчӧмъяс да заявлениеяс, тайӧ Уджаланартлӧн 51 пунктса 51.1 пунктувлӧн 1 – 4 пунктувъясын индӧм лоӧмторъяс йылысь юӧр видлалігӧн колӧ босьтны тӧд вылӧ водзджык воӧм татшӧмсяма шыӧдчӧмъяс да заявлениеяс, юӧр видлалан бӧртасъяссӧ, а сідзжӧ водзджык нуӧдӧм контроль серти мероприятиеяслысь бӧртасъяссӧ.
51.5. Сэк, кор велӧдӧм йылысь оланпастэчаслӧн корӧмъяс торкалысь морт йылысь стӧч юӧрыс абу, велӧдӧм йылысь оланпастэчаслысь корӧмъяс торкалӧм йылысь либӧ тайӧ Уджаланартлӧн 51 пунктса 51.1 пунктувлӧн 1 – 4 пунктувъясын индӧм лоӧмторъяс йылысь тырмана мыччӧдыс абу, Министерствоса чина йӧз вермӧны водзвыв прӧверитны воӧм юӧрсӧ. Водзвыв прӧверка нуӧдігӧн примитӧны мераяс заявлениеяс да шыӧдчӧмъяс ыстысь, юӧр сетысь йӧзлысь содтӧд тӧдмӧгъяс да материалъяс корӧм серти (сы лыдын вомгора пӧрадокын), видлалӧны велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь документъяс, кутшӧмъяс эмӧсь Министерстволӧн вӧдитчӧмын, коланлун дырйи нуӧдӧны контроль серти мероприятиеяс велӧдан удж нуӧдысь организацияяскӧд да велӧдан юкӧнын веськӧдлысь меставывса асвеськӧдлан органъяскӧд йитчытӧг да юӧр сетӧм серти да Министерстволысь корӧмъяс збыльмӧдӧм серти кывкутана мог индӧм йӧзлы сеттӧг. Водзвыв прӧверка нуӧдігӧн велӧдан удж нуӧдысь организациялысь да велӧдан юкӧнын веськӧдлысь меставывса асвеськӧдлан органлысь позьӧ корны воӧм юӧр серти гӧгӧрвоӧдӧмъяс, но татшӧм гӧгӧрвоӧдӧмъяссӧ да мукӧд документъяссӧ сетӧмыс оз ло быть.
51.6. Сэк, кор водзвыв прӧверкалӧн бӧртасъяс серти эрдӧдӧма йӧзӧс, кодъяс торкисны велӧдӧм йылысь оланпастэчаслысь корӧмъяссӧ, босьтӧма велӧдӧм йылысь оланпастэчаслысь корӧмъяс торкалӧм йылысь либӧ тайӧ Уджаланартлӧн 51 пунктса 51.1 пунктувлӧн 1 – 4 пунктувъясын индӧм лоӧмторъяс йылысь тырмана мыччӧд, Веськӧдланінса чина морт лӧсьӧдӧ тайӧ Уджаланартлӧн 51 пунктса 51.1 пунктувлӧн 3 пунктулын индӧм подувъяс серти планысь ӧтдор прӧверка индӧм йылысь подулалӧм представление. Водзвыв прӧверкалӧн бӧртасъяс серти велӧдан удж нуӧдысь организацияӧс да велӧдан юкӧнын веськӧдлысь меставывса асвеськӧдлан органӧс кывкутӧмӧ кыскӧм серти мераяссӧ оз примитны.
51.7. Министерстволӧн помшуӧм серти водзвыв прӧверка, планысь ӧтдор прӧверка дугӧдӧны сэк, кор лӧсялана прӧверка заводитӧм бӧрын эрдӧдӧма, мый шыӧдчӧмыс либӧ заявлениеыс, кутшӧмъяс лоисны помкаӧн сійӧс котыртны, кырымпастӧмӧсь, либӧ урчитӧма тӧдӧмӧн абу стӧч тӧдмӧгъяс, кутшӧмъяс эмӧсь шыӧдчӧмын либӧ заявлениеын.
51.8. Министерстволӧн эм инӧд шыӧдчыны ёрдӧ, медым гражданинсянь, сы лыдын юридическӧй кывкутыссянь, асшӧр уджалыссянь искӧн перйыны рӧскодсӧ, мый Министерствоӧн вӧчӧма индӧм йӧзлысь заявлениеяс, шыӧдчӧмъяс видлалӧмкӧд йитӧдын сэк, кор заявлениеясын, шыӧдчӧмъясын вӧлі индӧма тӧдӧмӧн абу стӧч тӧдмӧгъяс.
51.9. Велӧдан удж нуӧдысь организация серти планысь ӧтдор прӧверкасӧ Министерство вермӧ нуӧдны тайӧ Уджаланартлӧн 51 пунктса 51.1 пунктувлӧн 3 пунктувса «а» да «б» пунктувъясын индӧм подувъяс серти велӧдан удж нуӧдысь организациялӧн уджаланін серти прокуратура органкӧд сӧгласуйтӧм бӧрын. 
Велӧдан юкӧнын веськӧдлысь меставывса асвеськӧдлан органъяслӧн удж серти планысь ӧтдор прӧверкаяссӧ Министерство нуӧдӧ тайӧ Уджаланартлӧн 51 пунктса 51.2 пунктулын индӧм подувъяс серти Коми Республикаса прокуратуракӧд сӧгласуйтӧм бӧрын.
51.10. Министерство быд позяна ногӧн, сы лыдын электроннӧй документӧн, кутшӧмӧс кырымалісны вынсьӧдӧм квалифицируйтӧм электроннӧй кырымпасӧн да мӧдӧдісны велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн электроннӧй пошта инпас серти, татшӧм инпасыс кӧ эм Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын лӧсялӧмӧн либӧ водзджык вӧлі сетӧма Министерствоӧ, юӧртӧ планысь ӧтдор ветлӧмӧн прӧверка нуӧдӧм йылысь, планысь ӧтдор ветлӧмӧн прӧверка кындзи, кутшӧмлысь нуӧдан подувъяссӧ индӧма тайӧ Уджаланартлӧн 51 пунктса 51.1 пунктувлӧн 3 пунктулын, 51.2 пунктулын, велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы сійӧс нуӧдны заводиттӧдз кызь нёль часысь оз сёрджык.
52. Прӧверкаяс вермасны лоны ветлӧмӧн да документарнӧйясӧн.
52.1. Документарнӧй прӧверкаяссӧ нуӧдӧны Министерстволӧн меститчанін серти.
Ветлӧмӧн прӧверкаяссӧ нуӧдӧны велӧдан удж нуӧдысь организацияяслӧн, велӧдан юкӧнын веськӧдлысь меставывса асвеськӧдлан органъяслӧн меститчанін да (либӧ) уджаланін серти.
52.2. Ветлӧмӧн либӧ документарнӧй прӧверкасӧ нуӧдӧны Министерствоса юрнуӧдысьлӧн тшӧктӧд подув вылын. Прӧверка нуӧдӧм йылысь тшӧктӧдлысь формасӧ урчитӧны Веськӧдланінса тшӧктӧмӧн Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт органӧн урчитӧм тшӧктӧдлысь типӧвӧй формасӧ тӧд вылын кутӧмӧн.
Министерствоса чина морт, коді кывкутӧ план серти прӧверка нуӧдӧмысь, дасьтӧ прӧверка нуӧдӧм йылысь Министерстволысь лӧсялана тшӧктӧд бала прӧверка нуӧдӧмсӧ заводиттӧдз сизим уджалан лунысь оз сёрджык (ветлӧмӧн прӧверка нуӧдігӧн) да прӧверка нуӧдӧмсӧ заводиттӧдз дас вит уджалан лунысь оз сёрджык (документарнӧй прӧверка нуӧдігӧн). План серти прӧверка нуӧдӧм йылысь Министерстволысь тшӧктӧд баласӧ сійӧс дасьтан лунсянь ӧти уджалан лун чӧжӧн сӧгласуйтӧны Веськӧдланінса начальниккӧд да сетӧны видлалӧм да кырымалӧм вылӧ Министерствоса юрнуӧдысьлы. Министерствоса юрнуӧдысь видлалӧ да кырымалӧ план серти прӧверка нуӧдӧм йылысь Министерстволысь тшӧктӧд баласӧ Веськӧдланінса начальниккӧд сійӧс сӧгласуйтан лунсянь кык уджалан лун чӧжӧн.
Министерствоса чина морт, коді кывкутӧ планысь ӧтдор прӧверка нуӧдӧмысь, дасьтӧ прӧверка нуӧдӧм йылысь Министерстволысь лӧсялана тшӧктӧд бала прӧверка нуӧдӧмсӧ заводиттӧдз кык уджалан лунысь оз сёрджык (ветлӧмӧн прӧверка нуӧдігӧн) да прӧверка нуӧдӧмсӧ заводиттӧдз дас кык уджалан лунысь оз сёрджык (документарнӧй прӧверка нуӧдігӧн). Планысь ӧтдор прӧверка нуӧдӧм йылысь Министерстволысь тшӧктӧд баласӧ сійӧс дасьтан лунсянь ӧти уджалан лун чӧжӧн сӧгласуйтӧны Веськӧдланінса начальниккӧд да сетӧны видлалӧм да кырымалӧм вылӧ Министерствоса юрнуӧдысьлы. Министерствоса юрнуӧдысь видлалӧ да кырымалӧ планысь ӧтдор прӧверка нуӧдӧм йылысь Министерстволысь тшӧктӧд баласӧ Веськӧдланінса начальниккӧд сійӧс сӧгласуйтан лунсянь ӧти уджалан лун чӧжӧн.
52.3. Прӧверка нуӧдӧм йылысь Министерствоса тшӧктӧдын пасйӧны:
1) Министерстволысь ним; канму контроль (дӧзьӧр) сикас (велӧдан юкӧнын федеральнӧй канму дӧзьӧр);
2) прӧверка нуӧдны уполномочитӧм Министерствоса чина мортлысь либӧ Министерствоса чина йӧзлысь, а сідзжӧ прӧверка нуӧдӧмӧ кыскӧм экспертъяслысь, экспертнӧй организацияясӧс петкӧдлысьяслысь овъяс, нимъяс, вичьяс, чинъяс;
3) велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь, кодъяс серти нуӧдӧны прӧверка, тырвыйӧ ним, велӧдан удж нуӧдысь организацияяслысь (налӧн филиалъяслысь, петкӧдланінъяслысь, торъя тэчас юкӧдувъяслысь) меститчанінъяс да наӧн велӧдан удж збыльысь нуӧдан местаяс, велӧдан юкӧнын веськӧдлысь меставывса асвеськӧдлан органъяслысь меститчанінъяс;
4) прӧверкалысь шӧр могъяс, могъяс, видлалантор да сійӧс нуӧдан кадколаст;
5) прӧверка нуӧдӧмлысь инӧда подувъяс;
6) велӧдӧм йылысь оланпастэчаслысь корӧмъяс, кутшӧмъясӧс колӧ прӧверитны, сы лыдын прӧверитан листлысь (контрольнӧй юалӧмъяслӧн списоклысь) реквизитъяс план серти прӧверка нуӧдігӧн кӧ колӧ вӧдитчыны прӧверитан листӧн (контрольнӧй юалӧмъяслӧн списокӧн);
7) контроль серти мероприятиеяс нуӧдан кадколастъяс да лыддьӧг, кутшӧмъяс колӧны прӧверка нуӧдӧмлысь шӧр могъяс да могъяс шедӧдӧм вылӧ;
8) тайӧ Уджаланартлысь реквизитъяс;
9) документъяслысь лыддьӧг, кутшӧмъясӧс колӧ сетны велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы, медым шедӧдны прӧверка нуӧдӧмлысь шӧр могъяс да могъяс;
10) прӧверка нуӧдӧмсӧ заводитан да помалан кадпасъяс.
52.4. Прӧверка нуӧдӧм йылысь тшӧктӧд дасьтігӧн Министерствоса чина морт, коді кывкутӧ прӧверка нуӧдӧмысь, ӧтпырйӧ дасьтӧ прӧверка нуӧдӧм йылысь уведомление (план серти (планысь ӧтдор) ветлӧмӧн/документарнӧй прӧверка нуӧдӧм йылысь уведомление образецсӧ вайӧдӧма тайӧ Уджаланарт дорӧ 2 №-а содтӧдын). Веськӧдланінса начальник видлалӧ да кырымалӧ прӧверка нуӧдӧм йылысь уведомлениесӧ прӧверка нуӧдӧм йылысь тшӧктӧд Министерствоса юрнуӧдысьӧн кырымалан лунсянь ӧти уджалан лун чӧжӧн.
Ветлӧмӧн либӧ документарнӧй прӧверка нуӧдӧм йылысь тшӧктӧдсӧ, прӧверка нуӧдӧм йылысь уведомлениесӧ мӧдӧдӧны велӧдан удж нуӧдысь организацияӧ, велӧдан юкӧнын веськӧдлысь меставывса асвеськӧдлан органӧ, Министерствоса юрнуӧдысьӧн, Веськӧдланінса начальникӧн найӧс кырымалан лун бӧрын мунысь лунысь оз сёрджык пошта пыр заказнӧй ыстӧмӧн сетӧм йылысь уведомлениеӧн либӧ мукӧд позяна ногӧн.
Тайӧ Уджаланартлӧн 58 пунктын индӧм случайясын Министерство мӧдӧдӧ велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн инпас вылӧ подулалӧм запрос, кӧні корӧ сетны документарнӧй прӧверка нуӧдігӧн видлалӧм вылӧ колана мукӧд документ.
Министерствоса чина морт, коді кывкутӧ документарнӧй прӧверка нуӧдӧмысь, дасьтӧ документарнӧй прӧверка нуӧдӧм могысь документъяс сетӧм йылысь запрос (план серти (планысь ӧтдор) документарнӧй прӧверка нуӧдӧм могысь документъяс сетӧм йылысь запрослысь образецсӧ вайӧдӧма тайӧ Уджаланарт дорӧ 3 №-а содтӧдын). Документарнӧй прӧверка нуӧдӧм могысь документъяс сетӧм йылысь запроссӧ Веськӧдланінса начальник видлалӧ да кырымалӧ велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн инпас вылӧ документарнӧй прӧверка нуӧдігӧн видлалӧм вылӧ колана мукӧд документ сетны корӧмӧн подулалӧм запрос мӧдӧдӧм йылысь помшуӧм примитан лунсянь ӧти уджалан лун чӧжӧн.
Документарнӧй прӧверка нуӧдӧм могысь документъяс сетӧм йылысь запроссӧ мӧдӧдӧны велӧдан удж нуӧдысь организацияӧ, велӧдан юкӧнын веськӧдлысь меставывса асвеськӧдлан органӧ Веськӧдланінса начальникӧн сійӧс кырымалан лун бӧрын мунысь лунысь оз сёрджык пошта пыр заказнӧй ыстӧмӧн сетӧм йылысь уведомлениеӧн либӧ мукӧд позяна ногӧн.
52.5. Быд прӧверка колӧ нуӧдны Коми Республикаса прокуратуракӧд сӧгласуйтӧм план серти прӧверкаяс нуӧдан быд вося планъясӧн урчитӧм прӧверка заводитан кадпассянь да кадколастъясӧ. Быд прӧверка нуӧдан кадколастыс оз вермы лоны кызь уджалан лунысь дырджык.
Ветлӧмӧн прӧверка нуӧдӧм
53. Ветлӧмӧн прӧверкалӧн видлаланторйӧн лоӧны велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн документъясын тӧдмӧгъяс, а сідзжӧ налӧн уджалысьяслӧн лӧсялӧм, индӧм йӧзӧн уджалігӧн вӧдитчан мутасъяслӧн, зданиеяслӧн, стрӧйбаяслӧн, сооружениеяслӧн, жыръяслӧн, оборудованиелӧн, татшӧмсяма объектъяслӧн, транспорт средствояслӧн состояние, сетӧм велӧдан услугаяс да велӧдӧм йылысь оланпастэчаслысь корӧмъяс збыльмӧдӧм серти наӧн примитӧм мераяс.
54. Велӧдан удж нуӧдысь организацияӧ, велӧдан юкӧнын веськӧдлысь меставывса асвеськӧдлан органӧ петтӧдз прӧверка нуӧдӧм вылӧ уполномочитӧм Министерствоса чина морт либӧ чина йӧз туялӧ(ны) нормативнӧй инӧда актъяс, кутшӧмъяс ладмӧдӧны велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь уджсӧ, велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь состояние да удж бӧртасъяс йылысь отчётносьт да мукӧд тӧдмӧг, налысь удж прӧверитӧм йылысь отчётъяс, оланпастэчас торкалӧм йылысь юалӧмъяс серти шыӧдчӧмъяс.
55. Ветлӧмӧн прӧверка заводитчӧ Министерствоса чина йӧзӧн служебнӧй эскӧданпас петкӧдлӧмсянь, велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьӧс либӧ мукӧд чина мортӧс прӧверка нуӧдӧм йылысь Министерствоса тшӧктӧдӧн да ветлӧмӧн прӧверка нуӧдысьяслӧн уджмогъясӧн, а сідзжӧ ветлӧмӧн прӧверка нуӧдан шӧр могъясӧн, могъясӧн, подувъясӧн, контроль серти мероприятие сикасъясӧн да ыдждаӧн, ветлӧмӧн прӧверка нуӧдӧмӧ кыскӧм эксперт составкӧд, экспертнӧй организацияясӧс петкӧдлысьяскӧд, сійӧс нуӧдан кадколастъясӧн да условиеясӧн быть тӧдмӧдӧмсянь.
56. Сэк, кор план серти либӧ планысь ӧтдор ветлӧмӧн прӧверка лои нуӧдны позьтӧмӧн, сы вӧсна мый велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьыс либӧ мукӧд чина мортыс абу, либӧ сы вӧсна мый велӧдан удж нуӧдысь организация збыльысь оз уджав, либӧ сы вӧсна мый велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьыс либӧ мукӧд чина мортыс вӧчис (эз вӧч) сэтшӧмтор, мый понда оз позь нуӧдны прӧверкасӧ, Министерствоса чина морт лӧсьӧдӧ лӧсялана прӧверка нуӧдны позьтӧмлун йылысь акт сійӧс нуӧдны позьтӧмлунлысь помкаяссӧ индӧмӧн. Тайӧ случайын лӧсялана прӧверка нуӧдны позьтӧмлун йылысь акт лӧсьӧдан лунсянь куим тӧлысь чӧжӧн Министерство вермӧ примитны велӧдан удж нуӧдысь татшӧм организацияяс, велӧдан юкӧнын веськӧдлысь меставывса асвеськӧдлан органъяс серти план серти либӧ планысь ӧтдор ветлӧмӧн прӧверка нуӧдӧм йылысь помшуӧм план серти прӧверкаяслӧн быд вося планӧ план серти прӧверка пырттӧг да велӧдан удж нуӧдысь татшӧм организацияяссӧ, велӧдан юкӧнын веськӧдлысь меставывса асвеськӧдлан органъяссӧ водзвыв юӧрттӧг.
Документарнӧй прӧверка нуӧдӧм
57. Документарнӧй прӧверкалӧн видлаланторйӧн лоӧны тӧдмӧгъяс, кутшӧмъяс эмӧсь велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн документъясын, кутшӧмъяс урчитӧны налысь котыртан да инӧд боксянь формасӧ, инӧдъяссӧ да кывкутана могъяссӧ, документъяс, кутшӧмъясӧн вӧдитчӧны налысь удж олӧмӧ пӧртігӧн да кутшӧмъяс йитчӧмаӧсь велӧдӧм йылысь оланпастэчаслысь корӧмъяс наӧн збыльмӧдӧмкӧд, Министерствоса предписаниеяс збыльмӧдӧмкӧд.
58. Документарнӧй прӧверкаяс нуӧдӧны документъяс да тӧдмӧгъяс, сы лыдын воддза прӧверкаяслысь актъяс, административнӧй инӧд торкалӧмъяс йылысь делӧяс видлалан материалъяс да велӧдан удж нуӧдысь тайӧ организацияяс, велӧдан юкӧнын веськӧдлысь меставывса асвеськӧдлан органъяс серти нуӧдӧм федеральнӧй канму дӧзьӧр олӧмӧ пӧртан бӧртасъяс йылысь мукӧд документ, кутшӧмъяс эмӧсь Министерствоын да (либӧ) кутшӧмъясӧс сетісны велӧдан удж нуӧдысь прӧверитана организацияяс, велӧдан юкӧнын веськӧдлысь меставывса асвеськӧдлан органъяс, туялӧмӧн, а сідзжӧ велӧдан организацияяслӧн «Ӧтуввез» юӧртан да телекоммуникационнӧй везйын официальнӧй сайтъясын «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 28 статьяса 3 юкӧнлӧн 21 пункт да 29 статья серти йӧзӧдӧм юӧр да велӧдан юкӧнын веськӧдлысь меставывса асвеськӧдлан органъяслӧн «Ӧтуввез» юӧртан да телекоммуникационнӧй везйын официальнӧй сайтъясын юӧр анализируйтӧмӧн.
Сэк, кор документъясӧ пыртӧм тӧдмӧгъяслӧн стӧчлун серти, кутшӧмъясӧн вӧдитчӧ Министерство, эмӧсь подулалӧм гӧгӧрвотӧмторъяс либӧ тайӧ тӧдмӧгъясыс оз сетны позянлун донъявны велӧдан удж нуӧдысь организацияӧн, велӧдан юкӧнын веськӧдлысь меставывса асвеськӧдлан органӧн велӧдӧм йылысь оланпастэчаслысь корӧмъяс збыльмӧдӧмсӧ, Министерство мӧдӧдӧ велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн инпас вылӧ подулалӧм запрос, кӧні корӧ сетны тайӧ запрос воан лунсянь дас уджалан лун чӧжӧн (велӧдан удж нуӧдысь организацияяслы)/тайӧ запрос воан лунсянь 10 уджалан лунысь оз водзджык (велӧдан юкӧнын веськӧдлысь меставывса асвеськӧдлан органъяслы) документарнӧй прӧверка нуӧдігӧн видлалӧм вылӧ колана мукӧд документ, кутшӧмъясӧс дасьтӧма тайӧ Уджаланартлӧн 52 пунктса 52.4 пунктулӧн урчитӧм пӧрадокын да кадколастъясӧ.
Велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы быть колӧ ыстыны Министерствоӧ подулалӧм запросын индӧм документъяссӧ копияясӧн, кутшӧмъясӧс эскӧдӧма велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн печатьӧн (эм кӧ сійӧ) да юрнуӧдысьлӧн, мукӧд чина мортлӧн кырымпасӧн либӧ электроннӧй документъясӧн, кутшӧмъясӧс кырымалісны вынсьӧдӧм квалифицируйтӧм электроннӧй кырымпасӧн.
59. Сэк, кор документарнӧй прӧверка дырйи эрдӧдӧны велӧдан удж нуӧдысь организацияясӧн, велӧдан юкӧнын веськӧдлысь меставывса асвеськӧдлан органъясӧн сетӧм документъясын шыбӧльяс да (либӧ) лӧсявтӧмторъяс либӧ тайӧ документъясӧ пыртӧм тӧдмӧгъясыс оз лӧсявны тӧдмӧгъяслы, кутшӧмъяс эмӧсь Министерстволӧн вӧдитчан документъясын да (либӧ) босьтӧма велӧдан юкӧнын федеральнӧй канму дӧзьӧр дырйи, та йылысь юӧрсӧ мӧдӧдӧны велӧдан удж нуӧдысь организацияяслы, велӧдан юкӧнын веськӧдлысь меставывса асвеськӧдлан органъяслы да корӧны гижӧмӧн сетны индӧм юӧр воан лунсянь дас уджалан лун чӧжӧн колана гӧгӧрвоӧдӧмъяс (документарнӧй прӧверка нуӧдӧм могысь сетӧм документъясын лӧсявтӧмторъяс урчитӧм йылысь /документарнӧй прӧверка нуӧдӧм могысь сетӧм документъясын тӧдмӧгъяслӧн Министерствоын кутан тӧдмӧгъяслы лӧсявтӧмлун урчитӧм йылысь уведомлениелысьь образецсӧ вайӧдӧма тайӧ Уджаланарт дорӧ 4 №-а содтӧдын).
60. Велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн, кодъяс сетӧны Министерствоӧ сетӧм документъясын эрдӧдӧм шыбӧльяс да (либӧ) лӧсявтӧмторъяс серти либӧ тайӧ Уджаланартлӧн 59 пунктын индӧм тӧдмӧгъяслы лӧсявтӧмлун серти гӧгӧрвоӧдӧмъяс, эм инӧд сетны содтӧд документъяс, кутшӧмъяс эскӧдӧны водзджык сетӧм документъяслысь стӧчлунсӧ.
61. Документарнӧй прӧверка нуӧдысь чина мортлы быть колӧ видлавны велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьӧн либӧ мукӧд чина мортӧн сетӧм гӧгӧрвоӧдӧмъяссӧ да документъяссӧ, кутшӧмъяс эскӧдӧны водзджык сетӧм документъяслысь стӧчлунсӧ. Сэк, кор сетӧм гӧгӧрвоӧдӧмъяс да документъяс видлалӧм бӧрын либӧ кор гӧгӧрвоӧдӧмъясыс абуӧсь, Министерство аддзас велӧдӧм йылысь оланпастэчаслысь корӧмъяс торкалӧмлысь тӧдмӧсъяс, Министерствоса чина йӧз, кодъясӧс уполномочитӧма нуӧдны документарнӧй прӧверкасӧ, вермӧны нуӧдны ветлӧмӧн прӧверка. Ветлӧмӧн прӧверка нуӧдігӧн оз позь корны велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь сетны документъяс да (либӧ) юӧр, кутшӧмъясӧс найӧ сетісны документарнӧй прӧверка нуӧдӧм дырйи.
62. Документарнӧй прӧверка нуӧдігӧн Министерстволӧн абу инӧдыс корны велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь тӧдмӧгъяс да документъяс, кутшӧмъяс оз пырны прӧверкалӧн видлаланторйӧ, а сідзжӧ тӧдмӧгъяс да документъяс, кутшӧмъясӧс Министерство вермӧ босьтны канму контроль (дӧзьӧр) нуӧдан мукӧд органысь, муниципальнӧй контроль органъясысь.
Контроль серти мероприятиеяс
63. Прӧверка дырйи нуӧдӧны татшӧм мероприятиеяс:
1) велӧдан удж нуӧдысь организация серти велӧдан юкӧнын федеральнӧй канму дӧзьӧр нуӧдігӧн:
а) видлалӧны велӧдан удж нуӧдысь организациялысь документъяс, сы лыдын кутшӧмъясӧс йӧзӧдӧма «Ӧтуввез» юӧртан да телекоммуникационнӧй везйын сылӧн официальнӧй сайтын, а сідзжӧ мукӧд ногӧн Россия Федерацияса оланпастэчаслӧн корӧмъяс серти (прӧверитан юалӧмъяс серти велӧдан удж нуӧдысь организациялысь удж донъялысь документъяс да материалъяс анализируйтӧм да на серти экспертиза (документарнӧй да ветлӧмӧн прӧверкаяс нуӧдігӧн);
б) обследуйтӧны велӧдан удж нуӧдысь организациялысь велӧдан удж нуӧдігӧн вӧдитчана мутасъяс, зданиеяс, стрӧйбаяс, сооружениеяс, жыръяс, оборудование, татшӧмсяма объектъяс, транспорт средствояс (ветлӧмӧн прӧверкаяс нуӧдігӧн);
в) нуӧдӧны экспертизаяс (сэк, кор прӧверкаяс нуӧдӧмӧ кыскӧны экспертъясӧс да экспертнӧй организацияясӧс) да туялӧмъяс, кутшӧмъяс урчитӧны велӧдӧм йылысь оланпастэчаслӧн корӧмъяс серти эрдӧдӧм торкалӧмлысь лёктор вӧчӧмторкӧд помка да кывкӧртӧд йитӧдсӧ (документарнӧй да ветлӧмӧн прӧверкаяс нуӧдігӧн);
2) велӧдан юкӧнын веськӧдлысь меставывса асвеськӧдлан органъяслысь велӧдан юкӧнын федеральнӧй канму дӧзьӧр нуӧдігӧн:
а) видлалӧны велӧдан юкӧнын веськӧдлысь меставывса асвеськӧдлан органлысь документъяс, сы лыдын кутшӧмъясӧс йӧзӧдӧма «Ӧтуввез» юӧртан да телекоммуникационнӧй везйын сылӧн официальнӧй сайтын, а сідзжӧ мукӧд ногӧн Россия Федерацияса оланпастэчаслӧн корӧмъяс серти (прӧверитан юалӧмъяс серти велӧдан юкӧнын веськӧдлысь меставывса асвеськӧдлан органлысь удж донъялысь документъяс да материалъяс, сы лыдын нормативнӧй инӧда да торъя инӧда актъяс анализируйтӧм да на серти экспертиза (документарнӧй да ветлӧмӧн прӧверкаяс нуӧдігӧн);
б) нуӧдӧны экспертизаяс (сэк, кор прӧверкаяс нуӧдӧмӧ кыскӧны экспертъясӧс да экспертнӧй организацияясӧс) да туялӧмъяс, кутшӧмъяс урчитӧны велӧдӧм йылысь оланпастэчаслӧн корӧмъяс серти эрдӧдӧм торкалӧмлысь лёктор вӧчӧмторкӧд помка да кывкӧртӧд йитӧдсӧ (документарнӧй да ветлӧмӧн прӧверкаяс нуӧдігӧн).
Прӧверкалысь бӧртасъяс оформитӧм
64. Прӧверкалӧн бӧртасъяс серти прӧверка нуӧдысь Министерствоса чина йӧз лӧсьӧдӧны акт кык экземплярын. 
65. Прӧверка актын пасйӧны:
1) прӧверка акт лӧсьӧдан кадпас, кад да ин;
2) Министерстволысь, Веськӧдланінлысь ним;
3) прӧверка нуӧдӧм йылысь Министерствоса юрнуӧдысьлӧн тшӧктӧдлысь кадпас да номер;
4) прӧверка нуӧдысь Министерствоса чина мортлысь либӧ Министерствоса чина йӧзлысь овъяс, нимъяс, вичьяс да чинъяс (сэк, кор прӧверка нуӧдӧмӧ кыскӧны экспертъясӧс, экспертнӧй организацияясӧс, пасйӧны экспертъяслысь овъяс, нимъяс, вичьяс (эмӧсь кӧ), чинъяс да/либӧ экспертнӧй организацияяслысь ним аккредитация йылысь эскӧдангижӧдлысь реквизитъяс да эскӧдангижӧд сетысь аккредитация серти органлысь ним);
5) велӧдан удж нуӧдысь прӧверитан организациялысь, велӧдан юкӧнын веськӧдлысь меставывса асвеськӧдлан органлысь тырвыйӧ да (эм кӧ) дженьдӧдӧм ним, а сідзжӧ велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьлысь, мукӧд чина мортлысь либӧ уполномочитӧм петкӧдлысьлысь, кодъяс вӧлісны прӧверка дырйи, ов, ним, вич да чин;
6) прӧверка нуӧдан кадпас, кад, нуӧдан дыр да ин;
7) прӧверка бӧртасъяс йылысь тӧдмӧгъяс, сы лыдын велӧдӧм йылысь оланпастэчаслысь корӧмъяс серти эрдӧдӧм торкалӧмъяс йылысь, налӧн аслыспӧлӧслун йылысь да йӧз йылысь, кодъяс вӧсна артмисны индӧм торкалӧмъясыс;
8) велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьӧн, мукӧд чина мортӧн либӧ уполномочитӧм петкӧдлысьӧн, кодъяс вӧлісны прӧверка дырйи, прӧверка актӧн тӧдмасьӧм йылысь либӧ тӧдмасьны ӧткажитчӧм йылысь, налысь кырымпасъяс пуктӧм йылысь либӧ кырымавны ӧткажитчӧм йылысь тӧдмӧгъяс, а сідзжӧ прӧверкаяс серти учёт журналӧ нуӧдӧм прӧверка йылысь гижӧд пыртӧм йылысь либӧ велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн индӧм журнал абутӧм вӧсна татшӧм гижӧд пыртны позьтӧмлун йылысь тӧдмӧгъяс;
9) прӧверка нуӧдысь Министерствоса чина мортлӧн либӧ Министерствоса чина йӧзлӧн кырымпасъяс.
66. Прӧверка акт дорӧ пуктӧны:
1) прӧверкаын участвуйтысь экспертъясӧн да экспертнӧй организацияясӧс петкӧдлысьясӧн дасьтӧм экспертнӧй кывкӧртӧдъяс;
2) велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн уджалысьяслӧн, кодъяс кывкутӧны велӧдӧм йылысь оланпастэчаслӧн корӧмъяс торкалӧмъясысь, гӧгӧрвоӧдӧмъяс;
3) эрдӧдӧм торкалӧмъяс бырӧдӧм йылысь предписаниеяс;
4) прӧверка бӧртасъяскӧд йитчӧм мукӧд документ либӧ налӧн копияяс.
67. Прӧверка актсӧ оформитӧны веськыда сійӧс помалӧм бӧрын кык экземплярын, на пиысь ӧтисӧ содтӧдъяслӧн копияясӧн сетӧны велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьлы, мукӧд чина мортлы либӧ уполномочитӧм петкӧдлысьлы прӧверка актӧн тӧдмасьӧм йылысь либӧ тӧдмасьны ӧткажитчӧм йылысь гижсьӧг улӧ. Сэк, кор велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьыс, мукӧд чина мортыс либӧ уполномочитӧм петкӧдлысьыс абу, а сідзжӧ сэк, кор прӧверитан мортыс ӧткажитчӧ сетны прӧверка актӧн тӧдмасьӧм йылысь либӧ тӧдмасьны ӧткажитчӧм йылысь гижсьӧгсӧ, актсӧ сійӧс оформитан лун бӧрын мунысь лунысь оз сёрджык мӧдӧдӧны пошта пыр заказнӧй ыстӧмӧн сетӧм йылысь уведомлениеӧн, кутшӧмӧс содтӧны Министерствоса делӧын видзӧм прӧверка актлӧн экземпляр дорӧ. Сэк, кор прӧверитан мортсянь эм сӧгласие велӧдан юкӧнын федеральнӧй канму дӧзьӧр серти электроннӧя йитчӧм вылӧ, прӧверка актсӧ позьӧ ыстыны электроннӧй документӧн, кутшӧмӧс кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьлы, мукӧд чина мортлы либӧ уполномочитӧм петкӧдлысьлы. Та кадӧ актыс, кутшӧмӧс ыстісны прӧверитан мортлы электроннӧй документӧн, мый кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, сэтшӧм ногӧн, медым эскӧдны индӧм документ босьтӧмсӧ, лыддьыссьӧ прӧверитан мортӧн босьтӧмаӧн.
68. Сэк, кор прӧверка акт дасьтӧм могысь колӧ босьтны нуӧдӧм туялӧмъяслӧн, экспертизаяслӧн бӧртасъяс серти кывкӧртӧдъяс, прӧверка актсӧ дасьтӧны контроль серти мероприятиеяс помалӧм бӧрын куим уджалан лунысь оз дырджык кадколастӧ да сетӧны велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн юрнуӧдысьлы, мукӧд чина мортлы либӧ уполномочитӧм петкӧдлысьлы гижсьӧг улӧ либӧ мӧдӧдӧны пошта пыр заказнӧй ыстӧмӧн сетӧм йылысь уведомлениеӧн да (либӧ) электроннӧй документӧн, кутшӧмӧс кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн (условие дырйи, кор прӧверитан мортсянь эм сӧгласие велӧдан юкӧнын федеральнӧй канму дӧзьӧр серти электроннӧя йитчӧм вылӧ), сэтшӧм ногӧн, мый эскӧдӧ индӧм документ босьтӧмсӧ. Та кадӧ сетӧм йылысь уведомлениесӧ да (либӧ) индӧм документ босьтӧмлысь мукӧд эскӧданторсӧ содтӧны Министерствоса делӧын видзан прӧверка актлӧн экземпляр дорӧ.
69. Сэк, кор планысь ӧтдор ветлӧмӧн прӧверка нуӧдӧм могысь колӧ сӧгласуйтны сійӧс нуӧдӧмсӧ прокуратура органкӧд, прӧверка акт копиясӧ мӧдӧдӧны прокуратура органӧ, коді примитіс прӧверка нуӧдӧмсӧ сӧгласуйтӧм йылысь помшуӧм, прӧверка акт дасьтан лунсянь вит уджалан лун чӧжӧн.
70. Тайӧ Уджаланартлӧн 15 пунктын индӧм прӧверкаяс серти учёт журналын Министерствоса чина йӧз, кодъяс нуӧдӧны прӧверкасӧ, гижӧны нуӧдӧм прӧверка йылысь, кытчӧ пыртӧны Министерстволӧн ним, прӧверка заводитан да помалан кадпасъяс, сійӧс нуӧдан кад, инӧда подувъяс, шӧр могъяс, могъяс да прӧверкалӧн видлалантор, эрдӧдӧм торкалӧмъяс да сетӧм предписаниеяс йылысь тӧдмӧгъяс, а сідзжӧ индӧны прӧверка нуӧдысь Министерствоса чина мортлысь либӧ Министерствоса чина йӧзлысь овъяс, нимъяс, вичьяс да чинъяс, сылысь либӧ налысь кырымпасъяс, а сідзжӧ прӧверка нуӧдӧмӧ кыскӧм экспертъяслысь, экспертнӧй организацияясӧс петкӧдлысьяслысь овъяс, нимъяс, вичьяс (эмӧсь кӧ), чинъяс.
71. Сэк, кор прӧверкаяс серти учёт журналыс абу, прӧверка актын вӧчӧны лӧсялана гижӧд.
72. Сэк, кор велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган, кодъяс серти нуӧдісны прӧверка, абу сӧгласӧсь прӧверка актын пасйӧм лоӧмторъясӧн, кывкӧртӧдъясӧн, вӧзйӧмъясӧн, прӧверка акт босьтан кадпассянь дас вит лун чӧжӧн вермӧны гижӧмӧн сетны Министерствоӧ прӧверка акт серти ставнас либӧ сылӧн торъя положениеяс серти паныд кыв. Та дырйи велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн эм инӧд пуктыны татшӧм паныд кыв дорӧ документъяс, кутшӧмъяс эскӧдӧны татшӧм паныд кывлысь подулалӧмсӧ, либӧ налысь эскӧдӧм копияяс либӧ сӧгласуйтӧм кадколастӧ сетны найӧс Министерствоӧ. Индӧм документъяссӧ позьӧ мӧдӧдны электроннӧй документъясӧн (электроннӧй документ чукӧрӧн), кутшӧмӧс кырымалӧма прӧверяйтан мортлӧн вынсьӧдӧм квалифицируйтӧм кырымпасӧн.
73. Прӧверка акт да прӧверкаын участвуйтысь экспертъясӧн да экспертнӧй организацияясӧс петкӧдлысьясӧн дасьтӧм экспертнӧй кывкӧртӧдъяс подув вылын прӧверка помалан лунсянь куим уджалан лун чӧжӧн прӧверка нуӧдысь Министерствоса чина йӧз лӧсьӧдӧны прӧверка нуӧдӧм йылысь отчёт. Прӧверка нуӧдӧм йылысь отчётын индӧны прӧверка нуӧдігӧн эрдӧдӧм торкалӧмъяссӧ да прӧверка бӧртасъяс серти прӧверка нуӧдысь Министерствоса чина мортлысь либӧ чина йӧзлысь кывкӧртӧдъяссӧ да вӧзйӧмъяссӧ (прӧверка нуӧдӧм йылысь отчётлысь образецсӧ вайӧдӧма тайӧ Уджаланарт дорӧ 5 №-а содтӧдын).
Прӧверка нуӧдӧм йылысь отчётсӧ сійӧс дасьтан лунсянь кык уджалан лун чӧжӧн сӧгласуйтӧны Веськӧдланінса начальниккӧд да сетӧны Министерствоса юрнуӧдысьлы видлалӧм да вынсьӧдӧм вылӧ.
Прӧверка нуӧдӧм йылысь отчётсӧ вынсьӧдӧ Министерствоса юрнуӧдысь сылы отчёт воан лунсянь куим уджалан лун чӧжӧн.
Прӧверка нуӧдігӧн эрдӧдӧм торкалӧмъяс бырӧдӧм серти 
мераяс примитӧм
74. Сэк, кор эрдӧдӧны велӧдчӧм йылысь оланпастэчаслӧн корӧмъяс серти торкалӧмъяссӧ, Министерствоса чина йӧз примитӧны мераяс, кутшӧмъясӧс урчитӧма «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпасӧн, «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпасӧн, Россия Федерацияса административнӧй инӧд торкалӧмъяс йылысь кодексӧн:
1) сетӧны велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы эрдӧдӧм торкалӧмъяс бырӧдӧм йылысь предписание найӧс бырӧдан кадколастъяссӧ индӧмӧн;
2) панӧны административнӧй инӧд торкалӧм йылысь делӧ Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын.
75. Велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган серти, прӧверка нуӧдігӧн эрдӧдӧм торкалӧмъяс серти мераяс олӧмӧ пӧртӧм йылысь (эрдӧдӧм торкалӧмъяс бырӧдӧм йылысь предписание сетӧм, административнӧй инӧд торкалӧм йылысь делӧ панӧм) помшуӧм примитан критерийяссӧ урчитӧны «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ  №-а Федеральнӧй оланпасӧн, «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся  294-ФЗ №-а Федеральнӧй оланпасӧн.
 76. Эрдӧдӧм торкалӧмъяс бырӧдӧм йылысь Министерствоса предписание сетӧм.
Прӧверка нуӧдысь Министерствоса чина йӧз прӧверка акт кырымалігӧн, мый урчитӧ велӧдчӧм йылысь оланпастэчаслӧн корӧмъяс серти торкалӧмъяссӧ, ӧтпырйӧ сетӧны велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы эрдӧдӧм торкалӧмъяс бырӧдӧм йылысь предписание.
Индӧм предписаниеын урчитӧны сійӧс збыльмӧдан кадколаст, мый оз вермы лоны квайт тӧлысьысь дырджык (эрдӧдӧм торкалӧмъяс бырӧдӧм йылысь предписаниелысь образецсӧ вайӧдӧма тайӧ Уджаланарт дорӧ 6 №-а содтӧдын). Эрдӧдӧм торкалӧмъяс бырӧдӧм йылысь предписаниеясӧ кырымалӧны прӧверка нуӧдысь Министерствоса чина йӧз.
Эрдӧдӧм торкалӧмъяс бырӧдӧм йылысь предписаниесӧ пуктӧны прӧверка акт дорӧ.
77. Административнӧй инӧд торкалӧм йылысь делӧ панӧм.
Сэк, кор эрдӧдӧны административнӧй инӧд торкалӧмсӧ, мый урчитӧма Россия Федерацияса административнӧй инӧд торкалӧмъяс йылысь кодекслӧн 5.57 статьяӧн, 14.1 статьяса 3, 4 юкӧнъясӧн, 19.4 статьяса 1 юкӧнӧн, 19.5 статьяса 1 юкӧнӧн, 19.7, 19.20, 19.30 статьяясӧн, да абуӧсь лоӧмторъяс, кутшӧмъяс киритӧны административнӧй инӧд торкалӧм йылысь делӧ серти производствосӧ, Министерствоса чина йӧз, кодъясӧс Министерствоса тшӧктӧдӧн уполномочитӧма лӧсьӧдны велӧдан юкӧнын административнӧй инӧд торкалӧмъяс йылысь сёрнигижӧдъяс, дзик пыр лӧсьӧдӧны административнӧй инӧд торкалӧмъяс йылысь сёрнигижӧд Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын.
Административнӧй инӧд торкалӧм йылысь сёрнигижӧдсӧ кырымалӧ сійӧс лӧсьӧдысь Министерствоса чина морт, торъя морт либӧ велӧдан удж нуӧдысь организацияӧс, велӧдан юкӧнын веськӧдлысь меставывса асвеськӧдлан органӧс оланпас серти петкӧдлысь, кодъяс серти панӧма административнӧй инӧд торкалӧм йылысь делӧ.
Сэк, кор колӧ содтӧд тӧдмавны делӧлысь лоӧмторъяссӧ либӧ торъя морт йылысь мыччӧдъяссӧ либӧ велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган йылысь тӧдмӧгъяссӧ, кодъяс серти панӧны административнӧй инӧд торкалӧм йылысь делӧсӧ, административнӧй инӧд торкалӧм йылысь сёрнигижӧдсӧ лӧсьӧдӧны административнӧй инӧд торкалӧмсӧ эрдӧдӧмсянь кык сутки чӧжӧн.
Административнӧй инӧд торкалӧм йылысь сёрнигижӧдсӧ мӧдӧдӧны ӧтувъя юрисдикцияа лӧсялана ёрдӧ административнӧй инӧд торкалӧм йылысь сёрнигижӧд лӧсьӧдӧмсянь куим сутки чӧжӧн.
78. Сэк, кор прӧверка нуӧдігӧн эрдӧдӧма, мый велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн уджыс вермӧ веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн тӧдчана, сы лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, Министерство дзик пыр примитӧ мераяс, медым видзчысьны лёктор вӧчӧмысь либӧ дугӧдны сійӧс вӧчӧмсӧ, Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын, а сідзжӧ мӧдӧдӧ лёктор артмыны вермӧм да сійӧс ӧлӧдан ногъяс йылысь юӧрсӧ Россия Федерацияса инӧд доръян органъясӧ, Сьӧм овмӧс да сьӧмкуд бӧрся видзӧдан федеральнӧй службаӧ, Россия Федерацияса арталан палатаӧ да Россия Федерацияса канму власьтлӧн мукӧд уполномочитӧм органӧ.
79. Министерствоса чина морт, коді кывкутӧ канму контроль (дӧзьӧр) бӧртасъяс йылысь мыччӧдъяслысь база нуӧдӧмысь, сы лыдын электроннӧя, пыртӧ юӧрсӧ:
1) юӧртан системаӧ, мый автоматизируйтӧ Россия Федерацияса субъектъяслӧн олӧмӧ пӧртысь власьт органъясӧн велӧдан юкӧнын Россия Федерациялысь сетӧм уджмогъяс да учёнӧй степеньяс да учёнӧй нимъяс йылысь документъяс эскӧдӧм серти Россия Федерациялысь уджмог олӧмӧ пӧртан тырвыйӧлун да ногтуй бӧрся контрольсӧ да дӧзьӧрсӧ, прӧверка нуӧдан да сылӧн бӧртасъяс серти мераяс примитан лунсянь куим уджалан лун чӧжӧн (водзӧ – АКНДПП ИС);
2) «Прӧверкаяслӧн ӧтувъя реестр» федеральнӧй канму юӧртан системаӧ (водзӧ – «ЕРП» ФГИС) «Прӧверкаяслысь ӧтувъя реестр лӧсьӧдан да нуӧдам правилӧяс йылысь» Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн урчитӧм кадколастъясӧ.
Эрдӧдӧм торкалӧмъяс бырӧдӧм йылысь 
предписание збыльмӧдӧм бӧрся видзӧдӧм
80. Велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган эрдӧдӧм торкалӧмъяс бырӧдӧм йылысь предписаниеӧн урчитӧм кадколаст помасьтӧдз сетӧ Министерствоӧ эрдӧдӧм торкалӧмъяс бырӧдӧм йылысь предписание збыльмӧдӧм йылысь отчёт, кытчӧ пырӧны документъяс, кӧні эмӧсь сійӧс збыльмӧдӧмсӧ эскӧдысь тӧдмӧгъяс (предписание збыльмӧдӧм йылысь отчётлысь образецсӧ вайӧдӧма тайӧ Уджаланарт дорӧ 7 №-а содтӧдын).
Эрдӧдӧм торкалӧмъяс бырӧдӧм йылысь предписание збыльмӧдӧм йылысь отчётсӧ быть колӧ пасйыны Министерствоӧ сылӧн воан лунӧ.
81. Эрдӧдӧм торкалӧмъяс бырӧдӧм йылысь предписание збыльмӧдӧм йылысь Министерствоӧ воӧм отчётсӧ сетӧны Министерствоса чина мортлы, коді нуӧдіс прӧверкасӧ да кывкутӧ предписание збыльмӧдӧм бӧрся видзӧдӧмысь. Министерствоса чина морт видлалӧ:
1) велӧдан удж нуӧдысь организациялысь отчётсӧ планысь ӧтдор документарнӧй прӧверка нуӧдӧм йылысь тшӧктӧдӧн урчитӧм кадколастъясӧ сы могысь, медым урчитны, мый торкалӧмъяс бырӧдӧм йылысь предписаниесӧ збыльмӧдӧма (абу збыльмӧдӧма).
2) велӧдан юкӧнын веськӧдлысь меставывса асвеськӧдлан органлысь отчётсӧ сійӧс босьтан лунсянь вит уджалан лун чӧжӧн.
82. Прӧверка нуӧдысь Министерствоса чина морт предписание збыльмӧдӧм йылысь отчёт видлалан лунсянь вит уджалан лун чӧжӧн дасьтӧ эрдӧдӧм торкалӧмъяс бырӧдӧм йылысь предписание збыльмӧдӧм йылысь уведомлениелысь бала (предписание збыльмӧдӧм йылысь уведомлениелысь образецсӧ вайӧдӧма тайӧ Уджаланарт дорӧ 8 №-а содтӧдын). Предписание збыльмӧдӧм йылысь Министерстволысь уведомление бала дасьтан лунсянь куим уджалан лун чӧжӧн сійӧ видлавсьӧ да кырымавсьӧ Веськӧдланінса начальникӧн.
Эрдӧдӧм торкалӧмъяс бырӧдӧм йылысь предписание збыльмӧдӧм йылысь Министерстволысь уведомлениесӧ Веськӧдланінса начальникӧн сійӧс кырымалан лун бӧрын мунысь лунысь оз сёрджык мӧдӧдӧны велӧдан удж нуӧдысь организацияӧ, велӧдан юкӧнын веськӧдлысь меставывса асвеськӧдлан органӧ пошта пыр заказнӧй ыстӧмӧн сетӧм йылысь уведомлениеӧн либӧ мукӧд сикас ногӧн.
Административнӧй инӧд торкалӧм йылысь делӧ панӧм,
велӧдан удж нуӧдысь организацияӧ примитӧмсӧ дугӧдӧм
83. Сэк, кор оз збыльмӧдны тайӧ Уджаланартлӧн 74 пунктса 1 пунктулын индӧм эрдӧдӧм торкалӧмъяс бырӧдӧм йылысь предписаниесӧ (сы лыдын сэк, кор велӧдан удж нуӧдысь организацияӧн, велӧдан юкӧнын веськӧдлысь меставывса асвеськӧдлан органӧн сетӧм отчётыс оз эскӧд сыӧн урчитӧм кадколастӧ предписание збыльмӧдӧмсӧ либӧ предписание збыльмӧдан кадколаст помасьтӧдз тайӧ отчётсӧ абу сетӧма), Министерствоса чина морт, кодлы сетӧма велӧдан юкӧнын административнӧй инӧд торкалӧмъяс йылысь сёрнигижӧдъяс лӧсьӧдӧм серти уджмогъяс, панӧ административнӧй инӧд торкалӧмъяс йылысь делӧ Россия Федерацияса административнӧй инӧд торкалӧмъяс йылысь кодексӧн да тайӧ Уджаланартса 77 пунктӧн урчитӧм пӧрадокын.
83.1. Сэк, кор велӧдан юкӧнын веськӧдлысь меставывса асвеськӧдлан орган оз збыльмӧд тайӧ Уджаланартлӧн 74 пунктса 1 пунктулын индӧм эрдӧдӧм торкалӧмъяс бырӧдӧм йылысь предписаниесӧ, Министерствоса чина морт, коді видлаліс индӧм предписание збыльмӧдӧм йылысь отчётсӧ, дасьтӧ индӧм предписание збыльмӧдтӧм йылысь уведомление бала. Уведомление балаыс сійӧс дасьтан лунсянь кык уджалан лун чӧжӧн кырымавсьӧ Веськӧдланінса начальникӧн да мӧдӧдсьӧ велӧдан юкӧнын веськӧдлысь меставывса асвеськӧдлан органӧ пошта пыр ыстӧмӧн либӧ мукӧд сикас ногӧн (предписание збыльмӧдтӧм йылысь уведомлениелысь образецсӧ вайӧдӧма тайӧ Уджаланарт дорӧ 9 №-а содтӧдын).
84. Сэк, кор велӧдан удж нуӧдысь организация оз збыльмӧд тайӧ Уджаланартлӧн 74 пунктса 1 пунктулын индӧм эрдӧдӧм торкалӧмъяс бырӧдӧм йылысь предписаниесӧ, Министерство дугӧдӧ велӧдан удж нуӧдысь тайӧ организацияӧ примитӧмсӧ тырвыйӧ либӧ мыйкӧ мындаын.
Прӧверка нуӧдысь Министерствоса чина морт дасьтӧ велӧдан удж нуӧдысь организацияӧ примитӧмсӧ дугӧдӧм йылысь Министерстволысь тшӧктӧд бала (велӧдан удж нуӧдысь организацияӧ примитӧмсӧ дугӧдӧм йылысь тшӧктӧдлысь образецсӧ вайӧдӧма тайӧ Уджаланарт дорӧ 10 №-а содтӧдын).
Велӧдан удж нуӧдысь организацияӧ примитӧмсӧ дугӧдӧм йылысь Министерстволӧн тшӧктӧд балаыс сійӧс дасьтан лунсянь кык уджалан лун чӧжӧн сӧгласуйтсьӧ Веськӧдланінса начальникӧн да сетсьӧ Министерствоса юрнуӧдысьлы видлалӧм да кырымалӧм вылӧ. Министерствоса юрнуӧдысь видлалӧ да кырымалӧ велӧдан удж нуӧдысь организацияӧ примитӧмсӧ дугӧдӧм йылысь Министерстволысь тшӧктӧд баласӧ сы дорӧ сылӧн воан лунсянь куим уджалан лун чӧжӧн.
85. Велӧдан удж нуӧдысь организацияӧ примитӧмсӧ дугӧдӧм йылысь Министерстволысь тшӧктӧдсӧ Министерствоса юрнуӧдысьӧн тшӧктӧдсӧ кырымалан лунсянь кык уджалан лун чӧжӧн мӧдӧдӧны велӧдан удж нуӧдысь организацияӧ пошта пыр ыстӧмӧн либӧ мукӧд сикас ногӧн.
водзджык бырӧдтӧм торкалӧмсӧ бырӧдӧм йылысь предписание сетӧм (выль пӧв сетӧм предписание)
86. Сэк, кор оз збыльмӧдны тайӧ Уджаланартлӧн 74 пунктса 1 пунктулын индӧм эрдӧдӧм торкалӧмъяс бырӧдӧм йылысь предписаниесӧ,(сы лыдын сэк, кор велӧдан удж нуӧдысь организацияӧн, велӧдан юкӧнын веськӧдлысь меставывса асвеськӧдлан органӧн сетӧм отчётыс оз эскӧд сыӧн урчитӧм кадколастӧ предписание збыльмӧдӧмсӧ либӧ предписание збыльмӧдан кадколаст помасьтӧдз тайӧ отчётсӧ абу сетӧма), Министерство сетӧ предписаниесӧ выль пӧв.
87. Прӧверка нуӧдысь Министерствоса чина морт лунсянь, кор урчитісны, мый предписаниесӧ абу збыльмӧдӧма, ӧти уджалан лун чожӧн дасьтӧ велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы предписаниесӧ выль пӧв. Индӧм предписаниеын вӧчӧны пас сы йылысь, мый сійӧс сетӧны выль пӧв, да выльысь урчитӧны сійӧс збыльмӧдан кадколаст, мый оз вермы лоны куим тӧлысьысь дырджык (выль пӧв сетӧм предписаниелысь образецсӧ вайӧдӧма тайӧ Уджаланарт дорӧ 11 №-а содтӧдын).
88. Выль пӧв сетӧм предписаниесӧ сійӧс кырымалан лунсянь мунысь лунысь оз сёрджык мӧдӧдӧны велӧдан удж нуӧдысь организацияӧ, велӧдан юкӧнын веськӧдлысь меставывса асвеськӧдлан органӧ пошта пыр заказнӧй ыстӧмӧн сетӧм йылысь уведомлениеӧн либӧ мукӧд сикас ногӧн.
Велӧдан удж нуӧдӧм вылӧ лицензиялысь вынсӧ дугӧдлӧм
89. Сэк, кор ёрд примитӧ велӧдан удж нуӧдысь организацияӧс да (либӧ) тайӧ организацияса чина йӧзӧс выль пӧв сетӧм предписание урчитӧм кадколастӧ збыльмӧдтӧмысь административнӧй кывкутӧмӧ кыскӧм йылысь помшуӧм да кор Министерствоӧн урчитӧм выль пӧв сетӧм предписание збыльмӧдан кадколастӧ велӧдчӧм йылысь оланпастэчаслӧн корӧмъяс серти торкалӧмъяссӧ абу бырӧдӧма, Министерство дугӧдлӧ тайӧ организациялысь велӧдан удж нуӧдӧм вылӧ лицензиялысь вынсӧ тырвыйӧ либӧ мыйкӧ мында да шыӧдчӧ ёрдӧ татшӧм лицензия аннулируйтӧм йылысь заявлениеӧн.
Велӧдан удж нуӧдӧм вылӧ лицензиялысь вынсӧ дугӧдлӧны ёрд помшуӧмлӧн оланпас серти вынсялан лунӧдз.
90. Министерствоса чина морт, коді кывкутӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд бала дасьтӧмысь, тайӧ Уджаланартса 89 пунктын индӧм ёрдлысь помшуӧм Министерствоӧн босьтан лунсянь вит уджалан лун чӧжӧн дасьтӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд бала (велӧдан удж нуӧдӧм вылӧ лицензиялысь вынсӧ дугӧдлӧм йылысь тшӧктӧдлысь образецсӧ вайӧдӧма тайӧ Уджаланарт дорӧ 12 №-а содтӧдын) да лицензиатлы, сійӧс учредитысьлы да олӧмӧ пӧртысь власьт органлы, кодӧс уполномочитӧма канмусянь пасйыны юридическӧй кывкутысьясӧс, лицензиатлӧн меститчанін серти лицензиялысь вынсӧ дугӧдлӧм йылысь уведомление бала (велӧдан удж нуӧдӧм вылӧ лицензиялысь вынсӧ дугӧдлӧм йылысь уведомлениелысь образецсӧ вайӧдӧма тайӧ Уджаланарт дорӧ 13 №-а содтӧдын).
Прӧверка нуӧдысь Министерствоса чина морт дасьтӧ ёрдӧ велӧдан удж нуӧдӧм вылӧ лицензия аннулируйтӧм йылысь заявление бала.
Велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволӧн тшӧктӧд балаыс сійӧс дасьтан лунсянь кык уджалан лун чӧжӧн сӧгласуйтсьӧ Веськӧдланінса начальникӧн да сетсьӧ Министерствоса юрнуӧдысьлы видлалӧм да кырымалӧм вылӧ. Министерствоса юрнуӧдысь видлалӧ да кырымалӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд баласӧ сы дорӧ документъяс воан лунсянь ӧти уджалан лун чӧжӧн.
Веськӧдланінса начальник видлалӧ да кырымалӧ лицензиялысь вынсӧ дугӧдлӧм йылысь уведомление баласӧ, ёрдӧ лицензия аннулируйтӧм йылысь заявление баласӧ сы дорӧ документъяс воан лунсянь ӧти уджалан лун чӧжӧн.
91. Лицензиялысь вынсӧ дугӧдлӧм йылысь уведомлениесӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд копия содтӧмӧн индӧм тшӧктӧд Министерствоса юрнуӧдысьӧн, индӧм уведомление Веськӧдланінса начальникӧн кырымалан лунсянь куим уджалан лун чӧжӧн мӧдӧдӧны лицензиатлы, сійӧс учредитысьлы пошта пыр ыстӧмӧн либӧ мукӧд сикас ногӧн. Велӧдан удж нуӧдӧм вылӧ лицензия анналируйтӧм йылысь заявлениесӧ мӧдӧдӧны ёрдӧ велӧдан удж нуӧдысь организацияӧс пасъянін серти пошта пыр заказнӧй ыстӧмӧн сетӧм йылысь уведомлениеӧн либӧ мукӧд сикас ногӧн.
92. Министерствоса чина морт, коді кывкутӧ лицензияяс реестрӧ тӧдмӧгъяс пыртӧмысь, пыртӧ велӧдан удж нуӧдӧм вылӧ лицензиялысь вынсӧ дугӧдлӧм йылысь тӧдмӧгъяссӧ велӧдан удж нуӧдӧм вылӧ лицензияяс реестрӧ, кутшӧмӧс лӧсьӧдӧ Коми Республикаса велӧдан, наука да том йӧз политика министерство, Юӧртан системаӧ, мый автоматизируйтӧ Россия Федерацияса субъектъяслӧн олӧмӧ пӧртысь власьт органъясӧн велӧдан юкӧнын Россия Федерациялысь сетӧм уджмогъяс да учёнӧй степеньяс да учёнӧй нимъяс йылысь документъяс эскӧдӧм серти Россия Федерациялысь уджмог олӧмӧ пӧртан тырвыйӧлун да ногтуй бӧрся контрольсӧ да дӧзьӧрсӧ (АКНДПП ИС), Федеральнöй вот службаӧ (ФНС) заявительяслысь шыӧдчӧмъяс обработайтан системаын ведомствокостса электроннӧя йитчан система пыр (СМЭВ) лицензиялысь вынсӧ дугӧдлӧм йылысь Министерствоса тшӧктӧд йӧзӧдан лунсянь ӧти уджалан лун чӧжӧн.
Выль пӧв сетӧм предписание збыльмӧдӧмсӧ прӧверитӧм 
93. Выль пӧв сетӧм предписание збыльмӧдан кадколаст помасьтӧдз велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы быть колӧ юӧртны Министерствоӧ велӧдчӧм йылысь оланпастэчаслӧн корӧмъяс серти торкалӧмъяс бырӧдӧм йылысь документъяс содтӧмӧн, кӧні эмӧсь индӧм предписание збыльмӧдӧмсӧ эскӧдан тӧдмӧгъяс. Выль пӧв сетӧм предписание збыльмӧдӧм йылысь уведомлениесӧ быть колӧ пасйыны Министерствоӧ воан лунӧ.
94. Министерствоӧ воӧм выль пӧв сетӧм предписание збыльмӧдӧм йылысь уведомлениесӧ сетӧны Министерствоса чина мортлы, коді нуӧдіс прӧверкасӧ да кывкутӧ предписание збыльмӧдӧм бӧрся видзӧдӧмысь, коді видлалӧ босьтӧм уведомлениесӧ да прӧверитӧ сэтысь юӧрсӧ сійӧс босьтан лунсянь комын уджалан лун чӧжӧн.
95. Сэк, кор велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган бырӧдісны водзджык бырӧдтӧм торкалӧмъяссӧ, Министерствоса чина морт, коді прӧверитіс тайӧ Уджаланартса 93 пунктын индӧм уведомлениесӧ, дасьтӧ велӧдан удж нуӧдысь организациялы прӧверка йылысь акт да выль пӧв сетӧм предписание збыльмӧдӧм йылысь уведомление, велӧдан юкӧнын веськӧдлысь меставывса асвеськӧдлан органлы – выль пӧв сетӧм предписание збыльмӧдӧм йылысь уведомление.
96. Выль пӧв сетӧм предписание збыльмӧдӧм йылысь уведомлениеыс кырымавсьӧ Веськӧдланінса начальникӧн.
Прӧверка йылысь актсӧ да выль пӧв сетӧм предписание збыльмӧдӧм йылысь уведомлениесӧ мӧдӧдӧны велӧдан удж нуӧдысь организацияӧ выль пӧв сетӧм предписание збыльмӧдӧм йылысь уведомление кырымалан лун бӧрын мунысь лунысь оз сёрджык пошта пыр ыстӧмӧн либӧ мукӧд сикас ногӧн.
 Выль пӧв сетӧм предписание збыльмӧдӧм йылысь уведомлениесӧ мӧдӧдӧны велӧдан юкӧнын веськӧдлысь меставывса асвеськӧдлан органӧ выль пӧв сетӧм предписание збыльмӧдӧм йылысь уведомление кырымалан лун бӧрын мунысь лунысь оз сёрджык пошта пыр ыстӧмӧн либӧ мукӧд сикас ногӧн.
Велӧдан удж нуӧдысь организацияӧ примитӧмсӧ бӧр заводитӧм
97. Велӧдан удж нуӧдысь организацияӧ примитӧмсӧ бӧр заводитӧны Министерстволӧн помшуӧм серти выль пӧв сетӧм предписание збыльысь вӧчӧмсӧ эскӧдысь прӧверка акт кырымалан лун бӧрын мунысь лунсянь либӧ Россия Федерацияса административнӧй инӧд торкалӧмъяс йылысь кодекслӧн 19.5 статьяса 1 юкӧнӧн урчитӧм административнӧй инӧд торкалӧмъяслӧн состав абутӧмлун вӧсна административнӧй инӧд торкалӧм йылысь делӧ серти производство дугӧдӧм йылысь ёрдлӧн акт вынсялан лун бӧрын мунысь лунсянь.
98. Прӧверка нуӧдысь Министерствоса чина морт выль пӧв сетӧм предписание збыльмӧдӧм серти прӧверка акт дасьтӧмкӧд ӧтпырйӧ дасьтӧ велӧдан удж нуӧдысь организацияӧ примитӧмсӧ бӧр заводитӧм йылысь Министерстволысь тшӧктӧд бала (велӧдан удж нуӧдысь организацияӧ примитӧмсӧ бӧр заводитӧм йылысь тшӧктӧдлысь образецсӧ вайӧдӧма тайӧ Уджаланарт дорӧ 14 №-а содтӧдын).
99. Велӧдан удж нуӧдысь организацияӧ примитӧмсӧ бӧр заводитӧм йылысь Министерстволысь тшӧктӧд копиясӧ Министерствоса юрнуӧдысьӧн кырымалан лунсянь ӧти уджалан лун чӧжӧн мӧдӧдӧны велӧдан удж нуӧдысь организацияӧ пошта пыр ыстӧмӧн либӧ мукӧд сикас ногӧн.
Велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь 
юалӧм видлалӧм йылысь вӧзйӧм дасьтӧм
100. Сэк, кор ёрд примитӧ велӧдан юкӧнын веськӧдлысь меставывса асвеськӧдлан органӧс, тайӧ органса чина йӧзӧс административнӧй кывкутӧмӧ кыскӧм йылысь помшуӧм сыысь, мый урчитӧм кадколастӧ найӧ эз збыльмӧдны тайӧ Уджаланартлӧн 74 пунктса 1 пунктулын индӧм предписаниесӧ, да кор тайӧ органыс эз бырӧд Министерствоӧн урчитӧм выль пӧв сетӧм предписание збыльмӧдан кадколастӧ велӧдчӧм йылысь оланпастэчаслӧн корӧмъяс серти торкалӧмъясӧ, Министерство мӧдӧдӧ вылынджык сулалысь меставывса асвеськӧдлан органӧ велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь юалӧм видлалӧм йылысь вӧзйӧм.
Индӧм вӧзйӧм баласӧ дасьтӧ прӧверка нуӧдысь Министерствоса чина морт лунсянь, кор эрдӧдісны лоӧмтор, мый выль пӧв сетӧм предписаниесӧ абу збыльмӧдӧма (прӧверка акт кырымалан лунсянь, кӧні эрдӧдӧма лоӧмтор, мый выль пӧв сетӧм предписаниесӧ абу збыльмӧдӧма), ӧти уджалан лун чожӧн. Велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь юалӧм видлалӧм йылысь вӧзйӧм балаыс сійӧс дасьтан лунсянь кык уджалан лун чӧжӧн сӧгласуйтсьӧ Веськӧдланінса начальникӧн да сетсьӧ Министерствоса юрнуӧдысьлы видлалӧм да кырымалӧм вылӧ. Министерствоса юрнуӧдысь видлалӧ да кырымалӧ велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь юалӧм видлалӧм йылысь вӧзйӧм баласӧ сы дорӧ сылӧн воан лунсянь куим уджалан лун чӧжӧн.
101. Велӧдан юкӧнын веськӧдлысь меставывса асвеськӧдлан органӧн юрнуӧдысьӧс чинысь вештӧм йылысь юалӧм видлалӧм йылысь Министерствоса вӧзйӧмсӧ мӧдӧдӧны вылынджык сулалысь меставывса асвеськӧдлан органӧ Министерствоса юрнуӧдысьӧн сійӧс кырымалан лун бӧрын мунысь лунысь оз сёрджык пошта пыр ыстӧмӧн либӧ мукӧд сикас ногӧн.
Во джынся кывкӧртӧдъяс серти велӧдан юкӧнын федеральнӧй канму дӧзьӧр олӧмӧ пӧртӧм йылысь аналитика материалъяс дасьтӧм
102. Велӧдан юкӧнын федеральнӧй канму дӧзьӧр олӧмӧ пӧртӧм йылысь аналитика материалъяс (водзӧ – аналитика материалъяс) дасьтӧм серти удж заводитан вылӧ юридическӧй лоӧмторйӧн лоӧ Министерство, Веськӧдланін уджлӧн отчётнӧй период помасьӧм.
103. Министерство, Веськӧдланін уджлӧн отчётнӧй периодъясӧн лоӧны во джынъяс.
104. Аналитика материалъяс дасьтӧмысь кывкутӧ Веськӧдланінлӧн велӧдан юкӧнын дӧзьӧр да контроль серти отделса начальник (водзӧ - Отделса начальник).
105. Отделса начальник анализируйтӧ прӧверкаяс йылысь юӧрсӧ, кутшӧм эм юӧртан системалӧн мыччӧдъяс базаын, мый автоматизируйтӧ Россия Федерацияса субъектъяслӧн олӧмӧ пӧртысь власьт органъясӧн велӧдан юкӧнын Россия Федерациялысь сетӧм уджмогъяс да учёнӧй степеньяс да учёнӧй нимъяс йылысь документъяс эскӧдӧм серти Россия Федерациялысь уджмог олӧмӧ пӧртан тырвыйӧлун да ногтуй бӧрся контрольсӧ да дӧзьӧрсӧ (АКНДПП ИС).
 106. Аналитика материалӧ юӧр пыртӧм йылысь помшуӧм примитан критерийӧн лоӧ сылӧн тырвыйӧлун да стӧчлун.
107. Отделса начальник дасьтӧ отчётнӧй кадколаст бӧрын мунысь тӧлысьлӧн дасӧд лунысь оз сёрджык аналитика материалъяс бала.
108. Аналитика материалъяс балаыс найӧс дасьтан лунсянь вит уджалан лун чӧжӧн видлавсьӧ да сӧгласуйтсьӧ Веськӧдланінса начальникӧн.

